
FORORD

Utval for plan og drift gjorde i møte  17. juni sak 76/04 vedtak om å setja i gang arbeid med å rullera Kommunedelplan for idrett og friluftsliv. 

Dette vert tredje gong planen vert rullert. Det er laga eit framlegg til rullert plan utifrå innspel og endra/nye føresetnader.

Fusa kulturkontor har vore sekretariat for planen. For å koma i tur med nye søknader om spelemidlar for 2005 hadde ein som mål at planen skulle vera handsama av kommunestyret innan utgangen av 2004. Grunna lang ventetid for å få svar frå alle høyringsinstansane vart planen først ferdig handsama av Fusa kommunestyre 21. juni 2005.

Oppvekst- og kulturetaten

Eikelandsosen 30. juni 2005

Vedlegg:


1. Utbetalingsplan for kommunale investeringstilskot 

1.0
INNLEIING

1.1
Samandrag

Fusa kommune har gjennom fleire år hatt ein eigen kommunedelplan for idrett og friluftsliv. Årsaka til at kommunane landet over lagar slike planar er eit plankrav frå staten. Kulturdepartementet kom i desember 1993 med retningsliner for kommunedelplanar for idrett og friluftsliv. Frå og med 1.1. 1995 er det eit vilkår at kommunane har slike planar for å få statlege tilskot frå spelemidlane til nye tiltak.  Fusa fekk sin første plan vedteken av kommunestyret i sak 40/95. Handlingsprogrammet i planen har vore rullert kvar år medan tekstdelen i planen har hatt ei hovudrullering i 1999/2000 og no i 2004.

Planen skal avklara kommunen sin politikk for anlegg til idrett og friluftsliv. Nye retningsliner frå Kulturdepartementet i 2000 stiller krav om at planane også skal vera heilskaplege planar for idrett og fysisk aktivitet. Planen er å sjå på som ein delplan i høve til den samla kommuneplanen for Fusa kommune.

Planprosessen følgjer retningslinene i Plan- og bygningslova. Kulturkontoret har vore sekretariat for planen, medan Levekårsutvalet er politisk styringsgruppe for planarbeidet.

Plandokumentet har gjort greie for grunnlaget og føresetnadene for ein kommunal anleggspolitikk (kap. 2.0). Eit mangfaldig og rikt lagsliv er sjølve grunnstamma for idrettsaktiviteten. Saman med skuleverket er organisasjonane dei største brukarane av idrettsanlegga. Samstundes vart det understreka at særleg anlegg til friluftsliv har ein stor eigenorganisert aktivitet. Det same gjeld mindre idrettsanlegg for eigenorganisert aktivitet, såkalla nærmiljøanlegg.

Ein føresetnad for anleggsutbygginga er at ein har ansvarlege anleggseigarar. Her er både kommunen, laga og private viktige aktørar. Kommunen har også eit overordna ansvar for å rettleia utbyggjarar både når det gjeld tekniske planar og søknader om tilskot. Andre viktige kommunale oppgåver er å syta for turvande arealplanar, trafikksikring ved anlegga og å gje kommunale driftstilskot der dette er naudsynt for å sikra forsvarleg drift av anlegga. 

Det er i dag ein stor anleggsmasse som er nytta til idrett og friluftsføremål. Planen freistar å gje eit oversyn over kva anlegg ein har og kva tilstand dei er i. Kjernepunkt her er:

· Kommunen har god anleggskapasitet for fotball

· Kommunen har overkapasitet for anlegg til skyttarsport

· Fleire anlegg er modne for rehabilitering

· Få anlegg er fullgodt tilrettelagde for funksjonshemma. 

Eit sentralt poeng med planen er å få ein meir heilskapleg og samordna politikk der idrett og friluftsliv vert sett i samanheng med utviklinga på andre viktige samfunnsområde som skulesektor, samferdsle, førebyggjande helsevern, bustadreising osb.

Overordna mål for idretts- og friluftspolitikken dei neste 10 åra er:

· Innbyggjarane skal motiverast for fysisk aktivitet og friluftsliv. Det skal leggjast til rette slik at alle kan vera aktive utifrå sine føresetnader og behov.

Sentrale strategiar for å nå desse måla er:

· rehabilitera gamle anlegg 

· utvikla eksisterande anlegg for auka aktivitet/bruksfrekvens, fleirbruk og nye aktivitetar

· byggja ut anlegg i nærmiljøa særleg retta mot barn og ungdom

· halda fram satsinga på opprusting og utvikling av ute- og nærområda til skular og barnehagar

· leggja til rette anlegg for funksjonshemma

· ha auka fokus på fysisk aktivitet i barnehage og skule

Det er viktig å ta omsyn til kvalitet og kvalitetssikring av innsatsen på dette området. Sentrale punkt vert då:

· å heva kompetansen hjå kommunalt tilsette som er involverte i handsaminga av anleggssakene.

· å auka kompetansen hjå personalet i skule og barnehage som organiserer store deler av barn og unge sin kvardag

· å få eit aktivt og vel fungerande idrettsråd som bindeledd mellom lagsliv - kommuneadministrasjon - politisk nivå.

Planen inneheld ei uprioritert liste over tiltak for dei neste 10 åra. Vidare er det ei prioritert liste over prosjekt som er planlagde dei første 4 åra. Det er ein føresetnad for så vel kommunale som fylkeskommunale investeringstilskot at anlegga er prioriterte i 4-årig handlingsplan. Handlingsplanen er også grunnlaget når kommunen skal prioritera kva prosjekt ein skal innstilla for statlege spelemidlar. 

Satsingsområde i tiltaksdelen er m.a.:

· å byggja nærmiljøanlegg for barn og ungdom

· bygging av eit fleirbruksanlegg for vinteridrett og friluftsliv ved Bygdastølen

· ombygging av Fusa idrettsplass til krøllgrasbane

· rehabilitering av eksisterande anlegg

· leggja til rette for funksjonshemma i eksisterande anlegg 

· å byggja turveg med funksjonshemma og rørslehemma som særleg målgruppe

· setja i gang eit utgreiingsarbeid for mogeleg idrettshall

· få eit krafttak for friluftsliv i Friluftslivets år i 2005

1.2 Bakgrunn for planen

Fusa fekk sin første kommunedelplan for idretts- og friluftsliv i 1995 (K-sak 40/95). Planen var då ein konsekvens av plankrav frå Kulturdepartementet (rundskriv V-35/93) med retningsliner for innhaldet planane og korleis planprosessen skulle gjennomførast. I følgje denne første planen skulle den ha ei hovudrullering etter 4 år.

Utval for plan og drift gjorde i møte  17. juni sak 76/04 vedtak om å setja i gang arbeid med å rullera Kommunedelplan for idrett og friluftsliv.

1.3. Planstatus

Dette planverket skal ha status som kommunedelplan. Som delplan i høve til ein samla kommuneplan skal dette dokumentet freista å avklara kommunen sin politikk på fagområdet idrett og friluftsliv og vera ein styringsreiskap for kommunal medverknad i utbygging og drift av anlegg til idretts- og friluftsføremål.

Prioriteringar i denne planen vil vera grunnlaget for kommunale drifts- og investeringstilskot til anlegg for idretts- og friluftsføremål. Planen vil også innehalda prioriteringar av prosjekt kommunen vil fremja som aktuelle for statlege tippemidlar.  

1.4 Organisering av planarbeidet

Kulturkontoret har skrivartenesta for planen. Ei administrativ arbeidsgruppe med representantar frå etatane følgjer opp arbeidet. Det er ein føresetnad at lag og organisasjonar som har interesse i planen, vert trekte aktivt med som premissleverandørar. 

Planprosessen vil følgja krava i Plan og bygningslova. Det er såleis Utval for plan og økonomi som planutval i kommunen som gjer det politiske vedtaket om å leggja eit ferdig planutkast ut til offentleg høyring og som etter 2. gongs førehaving sender saka vidare til kommunestyret.

1.5 Evaluering av eksisterande plan

Dei fleste konkrete tiltaka i planen frå 2000 er gjennomførte. I tillegg er det realisert ei rekkje nye tiltak som har kome med ved dei årlege rulleringane av handlingsprogrammet.

Prinsipielt sett skal ein ikkje ta inn i planen store nye anlegg anna enn ved hovudrullering av planen. Dette har ikkje vore ei aktuell problemstilling all den tid det kun er nærmiljøanlegg som har kome som heilt nye anlegg.

Planen byggjer på prinsippet om at kommunen skal gje tilskot på 1/3 av godkjent kostnad. Med berre 150.000 kr på kommunebudsjettet til slike tilskot, har det no blitt kø. Dette har skapt vanskar for utbyggjarane som har blitt tvinga til å skaffa mellombels finansiering. Med den store byggjeaktiviteten ein ser er 150.000 kr for lite som bidrag frå kommunen si side.

Ser ein på status i høve til dei mål ein sette seg og dei tiltak som var prioritert i det første handlingsprogrammet, så har ein oppnådd mykje. Både idrettslaga og kommunen har vore aktive byggherrar i perioden. Dei to hovudmåla i den gamle planen var:

· Stimulera til auka aktivitet for alle innan idrett og friluftsliv.

· Leggja til rette anlegg som stettar born og unge sine behov

Sjølv om ein har gjort noko for å nå det første målet, kunne ein gjort meir. Planen frå 2000 var lite konkret på aktivitetssida, men det har vore gode initiativ i planperioden som t.d. Fusalauget der ein ville kopla toppidretten tettare mot aktivitetsstimulering i Fusa. Då har ein lukkast betre med det andre målet og ein har verkeleg klart å prioritera born og unge gjennom ei stor satsing på nærmiljøanlegg med god drahjelp stor dugnadsinnsats og store gåver. Den førre planen var eit forsøk på å få auka merksemd om anlegg for friluftsliv, men her har det skjedd lite. Dette må i hovudsak kommunen ta ansvaret for, men også idrettslaga har hatt lite fokus på friluftsliv. Det same gjeld tilrettelegging av anlegg for funksjonshemma. 

1.6
Klassifisering av anlegg/ sentrale omgrep

I samband med opprettinga av eit nasjonalt register over anlegg innan idrett og friluftsliv har ein laga eit opplegg for klassifisering av anlegg. Eit av desse systema går på å skilja mellom anlegg med ulike bruksmål:

· nærmiljøanlegg (anlegg for trim, mosjon og idrettsleik i nærmiljøet)

· kommuneanlegg (anlegg for konkurranseidrett og aktivitet retta mot heile eller ein større del av kommunen)

· regionale anlegg (anlegg som er lokalisert og dimensjonert slik at det fungerer som idrettsanlegg for fleire kommunar)

· riksanlegg (anlegg som er dimensjonert for internasjonale meisterskap)

For Fusa sitt vedkomande har ein berre anlegg innan kategoriane nærmiljøanlegg og kommuneanlegg. 

Andre sentrale omgrep i denne planen er:

Spelemidlar
- Statlege tilskot til idrettsanlegg, tidlegare kalla «tippemidlar».

Idrettsråd
- Råd med medlemar frå lag tilslutta Norges idrettsforbund

2.0 GRUNNLAG OG FØRESETNADER

2.1 Idretts- og friluftslivet i Fusa

Idretten

Det er god breidde i idrettsaktiviteten i Fusa kommune. Ein har aktive lag i så forskjellige idrettar som skiskyting, fotball, handball, volleyball, friidrett, skyttarsport og orientering. Somme idrettar vert drivne i samarbeid med idrettslag i andre kommunar. Strandvik karateklubbhar er t.d. ei undergruppe av Os karateklubb. Ved Frank Mohn Fusa er det bedriftsidrettslag for konsernet med aktive også frå verksemdene i Bergen og Meland.

I tillegg til konkurranseidrettane er det mosjonsaktivitetar både inne og ute med aktivitet på tvers av idrettsgreiner. Noko av denne aktiviteten går i regi av idrettslaga. Kommunen står for drifta av symjehall i Eikelandsosen med tilbod til ålmenta og for skular, institusjonar og spesielle grupper. Framo Aktiv er drive av Frank Mohn-konsernet og tilbyr både symjehall, treningsrom og gymsal. Her vert det organisert ulike former for kurs og trim/trening med instruktørar i tillegg til frie aktivitetar. Andre stadar i kommunen er trim og trening basert på meir uformell organisering/ egenorganisering.

I 2003 var det registrert 898 medlemer i idrettslaga i Fusa.  540 av desse var under 19 år. Det er ein auke i aktive under 19 år på vel 28 % samanlikna med 1999.

Ser ein på tak aktive i dei ulike aldersgruppene i Fusa ser dei slik ut per 1.1.2003:

0-5 år 

18
6-12 år

 368
13 - 19 år 

154
20-25 år 

50
26- år 

308

Skyttarlaga hadde på si side 291 medlemer og av desse er 48 born og unge under 20 år. Med desse tala tyder det på at vel 80 % av borna i alderen 6-19 år er med i organisert idrett, noko som ligg godt over landsgjennomsnittet. Ein må ta med i biletet at ein del barn er medlem i fleire idrettslag og slik dreg opp prosenten.

Ei forklaring til auken i aktivitet blant barn og unge er at nye idrettar har kome til dei siste åra er det etablert både hestesportsklubb og ein lokal karateklubb; Fusa karateklubb. Begge desse klubbane har stor tilslutnad. I 2004 er det også formelt stifta ein lokal sykkelklubb som aktiviserer mange vaksne. Eit anna tiltak som har gjeve oppsving for aktiviteten i dei tradisjonelle allidrettslaga er idrettsskulane. Allsidig idrettsleik og friluftsliv er populært. Samtidig er fotball meir populært enn nokon gong, særleg i dei yngste årsklassane.

På same tid ser ein at andre idrettar er nede i ein bølgjedal t.d. volleyball og orientering. Dette har sikkert fleire grunnar. I ein liten kommune som Fusa der det er relativt små barnekull og relativt mange aktivitetar er det konkurranse om dei unge sin gunst.

Idrettslaga sin aktivitet heng nøye saman med kva anlegg som er disponible. Ein stor idrett på nasjonalt plan som t.d. handball er vanskeleg å rekruttera til i Fusa all den tid ein manglar innandørshall godkjend for denne idretten. Kva idrettar som veks og vert etablerte i ei bygd kan elles ha høgst ulike årsaker. Det kan vera alt i frå naturgjevne føresetnader som t.d. skiaktivitet i snørike Hålandsdalen til idrettsrørsler som historisk har hatt ei politisk forankring som t.d. Det frivillige norske skyttarvesen. 

Skal idrettar lukkast og få tilslutnad er ein sjølvsagt også avhengig av dyktige leiarar og trenarar. Slik kan ein idrett bløma med dei rette trenarkreftene. Når Fusa kjem på verdskartet som idrettsbygd i skiskyting er det ikkje tilfeldig, men resultat av tradisjonar og ein idrettskultur som er bygd over år.

Skulane er ein viktig arena for idrettsaktivitet for born og unge både gjennom organisert undervisning og fri leik. Det er skuleverket og dei frivillige organisasjonane som er dei viktigaste brukarane av idrettsanlegga i Fusa. Der skulane er lokaliserte ved idrettsanlegg er desse anlegga brukte både i undervisninga og som tumleplassar utanom skuletimane. Idrettslaga sin aktivitet er hovudsakleg på ettermiddagar og i helger. For fleire typar anlegg som t.d. fotballbanar og lysløype, utgjer også den uorganiserte aktiviteten ein vesentleg del av brukstida på anlegga.

Friluftsliv

Det meste av aktiviteten innan friluftslivet skjer utan noko form for organisering. Fusa har gode naturgjevne føresetnader for friluftsliv med eit variert turterreng både i indre og i fjordnære strøk. Interessa for friluftsliv har variert mykje opp gjennom åra. Sjølv om mosjonsaktivitetar er poplulære kan det synast som folk i Fusa har vorte mindre flinke til bruka skogen og fjellet i seinare år. 

Samtidig ser ein at det er nye trendar i friluftslivet som t.d. auka interesse for kajakkpadling, klatring og ulike former for ekstremsport.

Fleire idrettslag har hatt aktive turgrupper. I Eikelandsosen har det vore ei sjølvstendig turgruppe. Det er også andre lag, t.d. pensjonistlag og 4 H - grupper, som har organiserte turar i skog og fjell. Barnas Turlag Fusa er ei gruppe under Bergen Turlag. Fusa Jakt & Fiskelag har også friluftsliv som ein hovudaktivitet.

Skuleverket har auka merksemda på fysisk aktivitet i skulekvardagen. Uteskule og arbeid med prosjekt og tema har gjort det aktuelt å ta i bruken naturen i nærområdet til skulane i langt større grad enn tidlegare. Dette kan aktualisera ulike former for tilrettelegging av friluftsliv i nærmiljøet.

2.2 Idretten og friluftslivet si rolle i samfunnet

Mange driv fysisk aktivitet på eit eller anna nivå. Det kan vera som løkkefotball i nabolaget, som gymnastikk i skulekvardagen, som treningskveld i idrettslaget eller som vaksentrim med aerobic. Også for friluftslivet er det ulike aktivitetsnivå frå dei som tek seg ein tur i nærmiljøet til dei som stormar mot høge tindar.

Det er viktig å understreka at fysisk aktivitet har ein eigenverdi. Sjølve opplevinga og gleda over å bruka kroppen er fundamental både i idrett, mosjonsaktivitetar og friluftsliv. Det er veldokumentert at idretten er helsefremjande. Det skal også vera påvist at fysisk aktivitet har positiv innverknad på skulegangen til born og unge. Gjennom idrett og kroppsleg meistring får ein eit positivt sjølvbilete som også slår heldig ut i skulekvardagen. Kanskje vel så viktig er det å peika på at idrett og friluftsliv er ein viktig del av det sosiale og kulturelle nettverket i bygdene våre. Gjennom aktivitet får ein kontakt med andre menneske. Både barn, ungdom og vaksne vert del av eit sosialt fellesskap der dei kan høyra til og kjenna seg trygge.  

Slik vert det viktig å leggja til rette for idrett og friluftsliv i nærmiljøa. Det skaper gode bumiljø og livskvalitet. Truleg vert denne typen ”infrastruktur” svært viktig for å halda oppe busetnad og livkraftige bygder i åra som kjem.

Noko som har vorte stadig meir aktuelt også i Fusa er tilrettelegging for ferdsel av turistar. Særleg innan friluftslivet har Fusa eit stort potensiale i å laga tilbod som turløyper i fjell og skogsområde og fritidsfiske i vassdrag og sjø, spesielt tilrettelagt for tilreisande. Sjølv om det ikkje ligg store inntekter i sjølve aktiviteten kan det vera ein viktig «infrastruktur» for etablering av verksemder i reiselivet, t.d. for overnatting.

Idrett og friluftsliv står slik sett for ein sektor med ressursar som vert viktige i utviklinga av Fusa i ein større samanheng. Det skulle då vera eit område som er altfor viktig til at utviklinga skal skje tilfeldig og utan offentleg medverknad. 

2.3 Kommunen si rolle i idrett og friluftsliv

Kommunal sakshandsaming

Innan kommuneadministrasjonen har Oppvekst- og kulturetaten det faglege ansvaret for idretts- og friluftslivet. Administrasjonen skal gje informasjon om tilskotsordningar og rettleia lag og organisasjonar om søknadsprosedyrar, offentleg regelverk og kommunale prioriteringar. Når det gjeld søknader om statlege spelemidlar har kulturkontoret ansvaret for oppfølginga heilt fram til tilskota vert betalte ut. Budsjettmessig høyrer idrett og friluftsliv under Utval for oppvekst og kultur som har politisk mynde over båe felt. 

Idrettsrådet kan spela ei viktig rolle som brubyggjar mellom administrasjon/politiske organ i kommunen og det frivillige lagslivet. For å få rådet til å fungera er det viktig at utvalet vert trekt inn i avgjerdsprosessar som gjeld idrettssaker slik at dei får reell innverknad. I idrettsrådet representerer ein ressurs som administrasjonen i mange saker kan gjera seg nytte av. Sidan idrettsråda representerer kun lag tilslutta Norges idrettsforbund er det viktig også å ha ein god dialog med andre lagsmiljø som t.d. skyttarlag, velforeiningar, bygdeutval osb.

Plan- og miljøetaten har mynde til å godkjenna tekniske planar i høve til staten sine standardkrav for anlegg. Dette gjeld bygg og anlegg inntil ein viss storleik. Etter dei retningsliner frå departementet om kvalitetssikring av planprosessen for dei einskilde anlegga, skal teknisk etat også godkjenna dei økonomiske planane ved å kontrollrekna kostnadsoverslag for investering og teknisk drift. Dei godkjenningane det her er snakk om vert gjort på administrativt nivå.

Det er i hovudsak i forvaltninga på kommunenivå at det fysiske miljøet vert disponert gjennom arealplanar og utbygging. Dette er ein prosess som også vedkjem idrett og friluftsliv. Det er ei viktig oppgåve i arealplanlegginga og i reguleringa av fysiske tiltak at ein sikrar eksisterande anlegg og legg til rette for ei vidare utvikling av anlegg til idrett og friluftsliv. På dette området er det Plan- og miljøetaten og Utval for plan og drift som har eit særleg ansvar. Barnerepresentanten i planutvala har her ei viktig rolle som representant for borna sine interesser i plan- og byggjesaker.

Kommunale investeringar - kommunal drift

Fusa kommune har stått som utbyggjar for Fusa symjehall. Kommunen har også stått som byggherre for fleire mindre idrettsanlegg i form av ballplassar, gymnastikksalar og garderobeanlegg kringom på skulane. I seinare år har kommunen gjennom ulike sysselsettingstiltak også stått for rydding og merking av stiar.

Den tekniske drifta og vedlikehaldet av kommunale eigedomar ligg til eigedomsavdelinga ved Plan- og miljøetaten. Ved somme anlegg er det gjort ei ansvarsdeling for ulike deler av anlegget. Utstyret ute på skulane er t.d. ei sak for skulen sitt inventarbudsjett. For skuleplassar som er bygd ut i eit samarbeid med idrettslaga kan det vera noko uklart kven som har ansvaret for vedlikehaldet. Ved desse anlegga er det laga gjensidige avtalar som avklarar rettar og plikter, og idrettslaga får kommunale tilskot til å driva anlegga.

Både på anleggssida og når det gjeld aktivitet har idrettslaga vore pådrivarane. Gjennom dei siste åra har det vore eit debattemne kva ansvar kommunen har, både for anlegg kommunen eig, men også for andre idrettsanlegg. I høve til anlegg som har motteke statlege spelemidlar er det reint formelt eit overordna kommunalt ansvar at anlegga er i drift. Når kommunen skriv under på søknadene om spelemidlar garanterer ein samstundes for framtidig drift av anlegga.

Dei nye plankrava er då også ein freistnad frå departementet si side på å gjera kommunane meir merksame på kva dette ansvaret inneber. Ein vil fokusera meir på drift og ivaretaking av eksisterande anlegg, og noko meir edrueleg politikk for nybygg og nye investeringar.

Dette inneber ikkje at ein tek initiativet frå frivillige lag og organisasjonar i anleggsutbygginga, men at kommunen tek ei meir styrande rolle i anleggspolitikken.

Denne planen vil vera eit virkemiddel for å verkeleggjera ei slik rolle. Det må då vera viktig å å få klarlagt kva politikk ein skal ha for drifts- og investeringstilskot, og ikkje minst kva arbeidsdeling det skal vera mellom kommune og frivillige lag når det gjeld eigartilhøve og praktisk arbeid i denne sektoren. 

Dette gjeld også i tilhøvet til Bergen og omland friluftsråd (BOF). Gjennom denne medlemskapen er det naturleg at BOF står for både bygging og drift av viktige friluftsanlegg. Gjennom samarbeidet med BOF vil Fusa få eit betre tilbod lokalt og netto få tilført ressursar til å uvikla og driva anlegg.

2.4 Anleggsomgrepet

Medan idretten sine aktivitetar gjerne er knytte til eit avgrensa fysisk anlegg som er spesielt tilrettelagt for føremålet, er friluftslivet i prinsippet ikkje avhengig av noko spesiell tilrettelegging. Når ein likevel brukar omgrepet anlegg i denne planen, er det for å karakterisera dei områda der ein har lagt til rette for bruk i form av stiar, bruer, merking, informasjonstavler, parkeringsplassar o.l.

Ein slik utvida anleggsdefinisjon der ein også tek med område for leik, mosjon og friluftsliv, gjev også eit viktig signal om ein ny anleggspolitikk. Friluftslivet skal inn som ein likeverdig part overfor idretten. Det skal satsast på små anlegg i nærmiljøa, og det skal gjevast større merksemd til anlegg for uorganisert aktivitet ikkje minst for born og unge.

Slik staten definerer nærmiljøanlegg vert det ikkje gjeve spelemidlar til leikeplassar med leikeapparat som disser, sandkassar o.l. 

Det må likevel understrekast at små anlegg som balløkker med faste apparat for idrettsleik, akebakkar og sykkelkrossløyper kan få tilskot frå staten som nærmiljøanlegg. Kommunen har også gjeve tilskot til reine leikeområde i bustadområde.

2.5 Økonomiske føresetnader

2.5.1 Eigeninnsats/private midlar

Dei fleste lagseigde anlegg i kommunen er bygde med stor grad av eigeninnsats. Dugnad og eigenkapital utgjer ein vesentleg del av finansieringa for nye anlegg. I hovudsak har nye anlegg vorte finansierte ved ei tredeling mellom eigne midlar/kommunale midlar og spelemidlar. Ein har også døme på at nye anlegg og større utbetringsarbeid på eldre anlegg er gjort utelukkande  ved hjelp av laga sine ressursar. Slik eigeninnsats er viktig som finansieringskjelde, samstundes kan det vera med på å skapa ei eigarkjensle og eit felles ansvar for anlegga som gjer det lettare også å halda dei i hevd når utbyggingstida er forbi. Eit anna stort privatfinansiert løft var bygginga av Framo Aktiv som er fullfinansiert av Frank Mohn-konsernet.

2.5.2 Kommunale tilskot

Fusa kommune har ytt monalege tilskot og løyvingar til idrettsbygg og anlegg for friluftsliv. Symjehallen var eit særleg stort løft med kommunale investeringar på vel 4,8 mill. kr. I tillegg kjem investering i ballplassar og gymsalar i skulesektoren. 

Dei kommunale tilskota til prosjekt delfinansierte ved spelemidlar har i seinare år vorte utbetalte frå driftsbudsjettet. Det har stått kr 150.000,- til rådvelde for investeringar til idrettsføremål. 

Anleggsplanen frå 2000 hadde som prinsipp at alle anlegg som hadde fått godkjend søknad om tippemidlar hjå fylket, fekk utbetalt den kommunale delfinansieringa tilsvarande 1/3 av samla kostnad. Dette har gått bra lenge, men dette må takast opp til ny vurdering grunna pengemangel. Med kr 150.000,- til disposisjon bryt denne ordninga saman med fleire tunge prosjekt og stadig nye søknader. (Sjå vedlegg 1).

Fusa kommune yter i dag driftstilskot til sju anlegg: 

Anleggsstad
Anleggstype
Tilskot

Eikelandsfjorden idrettsplass
Grusbane

Grasbane
50.000

Ski- og skiskytternanlegg Holdhus
Lysløype

Skytebanar
15.000

Holdhus skytebane
Skytebanar
10.000

Strandvik idrettsplass
Grusbane

Lagshytte
15.000

Fusa idrettsplass
Grusbane
15.000

Strandvik skytebane
Skytebanar
5.000

Selvågen idrettsplass
Grasbane

Friidrettsanlegg
35.000



145.000

Det vart slutt på dei kommunale aktivitetsmidlane til drift av laga i 1999, men det er framleis mogeleg å søkja om tilskot til kurs og arrangement. Nye lag kan søkja om oppstarttilskot.

2.5.3 Fylkeskommunal medverknad

Fylkeskommunen tek del i anleggsutbygginga i Fusa som fagleg rettleiar både for planarbeid og konkrete utbyggingssaker. Det er vidare fylkesutvalet i Hordaland som løyver spelemidlar til dei einskilde anlegga utifrå ei samla ramme gjeve av staten.

Det har ikkje vorte gjeve reine fylkeskommunale tilskot til idrettsanlegg i Fusa. Fylkeskommunen har i særleg grad vore involvert i større idrettsanlegg av regional karakter. Slike anlegg har ein ikkje i Fusa, og mest truleg vil ein heller ikkje få regionale idrettsanlegg i framtida.

2.5.4 Statlege tilskot

Inntekter frå pengespel, spelemidlane, har heilt sidan dei første etterkrigsåra vore ei finansieringskjelde for bygging av idrettsanlegg i Noreg. For Fusa sitt vedkomande er det gjeve totalt kr 5.186.000,- i tilskot til idrettsanlegg og samfunnshus i perioden 1952 -2000. På nasjonalt nivå har ein dei siste åra hatt problem med å stetta søknadene. Stort sprik mellom disponible midlar og trong for anlegg har gjort at det har blitt lang ventetid. Dei siste åra har utbygging av idrettsanlegg i tettbygde strok vore høgt prioritert, noko som har slått uheldig ut for Fusa.

Gjennom denne tilskotsordninga vert det i dag gjeve tilskot både til nærmiljøanlegg, friluftslivsanlegg, til rehabilitering og nybygging av idrettsanlegg. Tilskota vert gjort etter ein fordelingsnøkkel der spelemidlane utgjer vel 33 % av finansieringa for vanlege idrettsanlegg. For nærmiljøanlegg tek staten 50 % av kostnaden. Dei siste åra har ein også hatt ei forenkla ordning med tilskot til mindre kostnadskrevjande anlegg. Desse søknadane vert handsama gjennom heile året og treng ikkje vera prioritert i kommunedelplanen. Maks tilskot er 40.000 kroner.

I dei fleste saker har teknisk etat i kommunane delegert mynde for teknisk godkjenning av anlegga etter kulturdepartementet sitt regelverk. Som nemnt er det Fylkesutvalet på fylkesplan som har fått delegert mynde til å løyva spelemidlar til dei einskilde prosjekta.

Etter tusenårsskiftet er det også etablert ei tilskotsordning frå speleoverskotet for å stimulera til aktivitet. Aktivitetsmidlane vert utbetalt direkte frå Kulturdepartementet til idrettslaga, og ordninga vert administrert av idrettsrådet.

2.5.5 Andre statlege tilskotsordningar

Direktoratet for naturforvaltning gjev tilskot til opparbeiding av turvegar, stiar og løyper. Det vert ikkje stilt krav om at aktuelle prosjekt skal vera prioriterte i anleggsplan for idrett og friluftsliv. 

Landbruksdepartementet har gjennom jordbruksavtalen sett av midlar for tilskot til spesielle tiltak i landbruket sitt kulturlandskap. Det vert gjeve tilskot til betra tilkomst og oppleving av verdifulle kulturlandskap, m.a stiar, grinder og skilting. Tilskotsordninga er aktuell for t.d. kombinasjon kulturminnesti/trimløype. Ordninga vert frå 1.1. 2004 forvalta av det interkommunale landbrukskontoret. Det er også mogeleg å få til kombinert bruk av t.d. skogsvegar/ traktorvegar.

Forsvaret kan gje tilskot til opparbeiding av skytebanar. Dersom staten gjennom forsvaret tek del i finansiering av anleggsutbygginga fell retten til tilskot frå spelemidlane til det aktuelle prosjektet bort. 
Fylkesmannen ved utdanningsdirektøren gjev tilskot til prosjekt som går på helseførebyggjande tiltak i skulen m.a. fysisk aktivitet.

2.5.6 Private tilskot og forskotteringar

Private tilskot er ein viktig del av finansieringa av nye anlegg. Det lokale næringslivet har gjeve store bidrag til realiseringa av nye prosjekt både i form av forskottering og tilskot. Trond Mohn er ein velgjerar for idretten i heile Bergens-regionen og gåver han har gjeve har gjort det mogeleg byggja både ballbingar og krøllgrasbane.

3.0  ANLEGGSSITUASJONEN I FUSA

Under dette punktet vil ein gjera opp status for anleggssituasjonen med vurderingar av både  behovet for nye anlegg og tilstanden til eksisterande anlegg. 

3.1  Status for idrettsanlegga

3.1.1  Fotballbanar

Fusa har i dag 4 banar som kan nyttast til fotball med 11-ar lag. 2 grasbanar; Eikelandsosen og Selvågen og 2 grusbanar; Eikelandsosen og Fusa. Frå 2005-sesongen grusbanen på Fusa vera erstatta av krøllgrasbane.

I tillegg er 3 banar godkjent for fotball med 7-ar lag; Holmefjord, Strandvik og Baldersheim. Berre Fusa idrettsplass, Strandvik idrettsplass og Eikelandsosen grus har fullverdige lysanlegg. Då Selvågen idrettsplass vart bygd om frå grus til gras vart det stilt som vilkår at det like ved vart bygd ein avlastningsbane til trening. Denne er ikkje bygd til no og må vera med i planen for 2005-20014.

Fusa har godt med fotballbanar, noko som også er konklusjonen i anleggsplanen for Hordaland fotballkrets (1999). Det betyr ikkje at ein også i Fusa treng satsa vidare på denne typen anlegg. Ei ombygging av Fusa idrettsplass til krøllgrasbane vil gje aktiviteten eit nytt løft og vil truleg vera eit godt tiltak for å bremsa fråfallet av spelarar når dei kjem opp i aldersklassane.

Rehabiliteringsoppgåver: 

Grasbanen i Eikelandsosen treng utbetring og har i dag ein standard som gjev redusert brukstid. Banen treng på sikt ei større utbetring av banedekke. E.I.L. har lansert tanken om å byta naturgras med kunstgras, alternativt at krøllgraset vert lagt på grusbanen.

Fotballbanen på Holdhus treng rehabilitering. Banen har dårleg fall og drenering no som fører til mykje overflatevatn. Banen ligg på ei myr og det må til omfattande masseutskifting for å få ei fullverdig rehabilitering. Ei oppgradering av anlegget bør sjåast i samanheng med utvikling av og planar for skianlegget.

Både Selvågen, Holdhus, Baldersheim og Holmefjord manglar fullverdige lysanlegg. Likevel vert dette ei vurdering av kost/ nytte. Ein grasbane vil t.d. ikkje ha same behov for lys som ein grusbane.

3.1.2 Friidrettsanlegg

I året 2000 er det berre Selvågen idrettsplass som kan kallast eit fullverdig anlegg for friidrett. Friidrettsaktiviteten på anlegget er på eit lågmål og friidrettsdelen av anlegget er prega av manglande vedlikehald.

Etter utviding av grusbanen og flyttinga av grasbanen er det i realiteten ikkje løpebane og friidrettsanlegg att. 

Fusa kan klara seg med eitt anlegg i friidrett, men anlegget burde då vore meir sentralt plassert i høve til skular og kommunikasjonar.
3.1.3 Skyteanlegg

Fusa har heile fem anlegg for skyttarsport (då er skiskyttaranlegg ikkje rekna med); Strandvik, Ådland, Holdhus, Sævareidfjorden og Lygre. I tillegg er det to innandørs miniatyrbanar; Strandvik og Eikelandsosen. Trass i bra aktivitet i skyttarmiljøet har Fusa ein stor overkapasitet på anlegg.

Skytebanane utgjer ein stor anleggsmasse. Fleire stader er banane bygde tidleg på 1950-talet, noko som gjer at vedlikehaldsoppgåvene har auka på i seinare år. Baneanlegga på Holdhus har ein god standard og Strandvik skyttarlag er også i gang med  rehabilitering av sitt anlegg. 

3.1.4 Skianlegg

Det er bygd to anlegg til skisport i Fusa. Hoppbakken på Holdhus er knapt i ein slik teknisk stand at han kan nyttast. Hoppinteressa er borte og det ligg ikkje føre planar for rehabilitering. Lysløypa  i same området derimot er i aktiv bruk så sant det er snø. I tillegg er det under bygging eit nytt skianlegg ved Bygdastølen.

Største problemet for skisporten har vore snømangel og dette er grunnen til at Hålandsdal I.L. har starta opp arbeidet med å byggja ut eit nytt anlegg ved Bygdastølen. Dette anlegget vil også kunna stetta andre behov enn konkurranseidretten sine krav til anlegg. Det vil gje tilgang på eit heilt fjellområde både sommar og vinter. Det manglar likevel noko tilrettelegging av enkle løyper, bruer m.m. for at området kan seiast å vera godt tilrettelagt for friluftsliv og som turområde vinterstid.

Fusa manglar eit anlegg for skileik. I planane for Bygdastølen ligg det også tankar om å realisera eit skileikanlegg der ein kan samla aktivitet både for ski, skihopp og snøbrett.

Fusa mangler ei rulleskiløype. Rulleskitrening på offentleg veg er risikofylt og ein finn knapt egna stader å trena på rulleski. Behovet er størst innan skiskytinga der ein har både fleire eliteutøvarar som trenar i Fusa og aukande breiddeaktivitet blant barn og unge. Det optimale ville vore å få ein rulleskibane som er knytt saman med skytebane på Holdhus.

3.1.5 Samfunnshus med idrettsfunksjonar

Fusa har i dag to samfunnshus med idrettsfunksjonar: Eikelandsosen., Fusa.  I hovudsak vil det seia at bygga er utstyrte med idrettsgarderobar og storsalane er utstyrt som gymsalar.

For konkurranseidrett høver salane berre for volleyball. 

3.1.6 Symjehallar

Fusa har i dag to symjehallar. Fusa kommune driv Fusa symjehall i Eikelandsosen og Frank Mohn, Fusa driv Framo Aktiv. 

Framo Aktiv er særleg godt tilrettelagt for born og funksjonshemma brukarar. Einaste negative med symjehallkapasiteten er at ein manglar langbane og at det kommunale bassenget er dårleg tilrettelagd for funksjonshemma.

Fusa Symjehall har i siste planperioden vorte rehabilitert og fått oppgradert det tekniske anlegget slik at det stettar nye forskrifter. 

3.1.7 Orienteringskart

Det er 7 ulike O-kart i Fusa og fleire av karta er laga i regi av idrettslag frå andre kommunar. 

Det er på Fusa-halvøya det har vore organisert o-sport i seinare år (SIL) og her har ein relativt nye kart for nærområdet.

Orienteringskarta i Fusa kommune er laga over ein periode på 19 år. Dei eldste karta som t.d. kartet over Holdhus, er forelda og treng oppgradering.

Det har vore ei auka interesse for o-sport i skulane og alle skulane i Fusa burde hatt enkle o-kart for nærområdet sitt.

3.1.8 Aktivitetsanlegg

I Fusa har i alt 14 såkalla aktivitetsanlegg. Dei fleste er bygd i samband med skular eller tidlegare skular. Aktivitetsanlegga som er bygd ut i kommunal regi har gjerne ein ballplass, ei korgball-løkke, ballvegg og ulike typar utstyr for leik. 

Dei fleste bygder har etterkvart gode aktivitetsanlegg eller har planar for slike anlegg t.d. Bergegrend. Ei anna sak er at ein manglar anlegg som gjev utfordringar og tilbod til eldre ungdom t.d. til skating, klatring o.l..

Alle barneskulane i Fusa har fått utbetra uteområda i seinare år og har ein etter måten god standard. Aktivitetsanlegg i bustadområda er derimot ofte forsømte i vedlikehald og nedslitne. Anlegget i Stallabrotet er rehabilitert i siste planperioden.

3.1.9 Gymnastikksalar

Ein har mange gymnastikksalar i Fusa. Alle skulane har salar, men desse er av høgst ulik storleik og kvalitet. I tillegg er det salar i nedlagde skular på Nordtveit og Sævareid. Eit nytt tilbod er gymsalen på Framo Aktiv. 

Fusa har eit godt utbygd tilbod av gymsalar. Av skulane er det Vinnes skule som har det dårlegaste tilbodet, men samla sett er tilbodet på Fusa-halvøya godt. Det største saknet på denne fronten er ein større sal/ idrettshall som kunne opna for konkurransar i populære inneidrettar som handball.

3.1.10 Styrketrenings- og trimrom

I Fusa har det fleire plassar vore forsøkt å få til eit sokalla treningsstudio til allmenn  bruk. Dette tilbodet har vore etterlyst m.a. av ungdom (ungdomsgranskinga i 1996). Med Framo Aktiv har ein fått eit slikt tilbod på Fusa med høg kvalitet både på utstyr, oppfølging og tilsyn.

3.1.11 Golf

Det har vore framme planar for ein golfbane i Hålandsdalen. Det er i dag ikkje organisert golfaktivitet i Fusa og heller ikkje noko anlegg, men fleire fusingar er aktive golfarar utom kommunen.

Med stor ekspansjon av golfanlegg i heile landet er det vanskeleg å vurdera om det er behov/ marknad for eit anlegg i Fusa.

     3.1.12 Hestesport

Fusa hestesportlag opna i september 2004 ein ny ridebane på Tuft i Strandvik. Banen vert nytta til trening og kursverksemd. Hestesport er ein idrett i vekst og ein vil truleg sjå eit auka behov for vidare utbygging av hestesprortanlegg i åra som kjem.

3.2 Eksisterande anlegg til friluftsføremål

3.2.1 Turstiar

Med sine 379 kvkm har Fusa kommune store område for friluftsliv. Det er frå gammalt av eit stort nettverk av ferdslevegar og stiar i utmark. Mange stader er desse vegane attgrodde og ute av bruk. Likevel er det mange stiar som vert haldne i hevd, men det er uråd å lista opp alle desse her. Det er få turstiar og anlegg som er tilrettelagde i nemneverdig grad. Det er laga eit oversynskart for Fusa med nokre stiar og det er stort sett desse som er tekne med i anleggsregisteret for Fusa. 

Fusa manglar i det heile turstiar som komplette anlegg; ferdig tilrettelagde med gode parkeringstilhøve, god merking/ skilting, sikring og gode rutiner for vedlikehald. Dette gjeld både sommaraktivitet og vinteraktivitet.

3.2.2 Turvegar

I Fusa har ein få anlegg bygde som turvegar. Vegen frå parkeringsplass fram til planlagd skianlegg ved Bygdastølen er bygd som turveg, elles har ein gamle vegstubbar fleire stader i kommunen som etter omlegging av gjennomgangstrafikken har blitt fine turvegar for dei mjuke trafikantane. Eit døme på dette er gamlevegen mellom Skjelbreid og Holdhus. «Den Stavangerske postveg» bygd sist på 1700-talet gjekk gjennom Fusa. Postvegen over Fusafjellet har ein slik standard at han må definerast som sti. På strekninga Sundfjord og Husa (Ølve) er postvegen kommunal veg og i bruk som køyreveg den dag i dag. 

Det er stor trafikk på gjennomgangsvegane og til dels også fylkesvegane. Bygging av gang- og sykkelvegar bør få auka merksemd i åra som kjem. Det vil bidra til trygg tilskomst til idrettsanlegg og bidra til auka fysisk aktivitet. 

På tiltaksnivå i denne planen bør ein ha fokus på turvegar som fell utanfor det ein kan rekna som ordinære trafikksikringstiltak. Døme på dette kan vera ein mogeleg turveg på nordsida av Skjelbreidvatnetet og den planlagde turvegen mellom Opsalmarka og gamle Fusa sentrum. 

3.2.3 Friluftsområde

Fusa kommune har ei lang strandline både mot fjord og mot ferskvatn i innlandet. Dei fleste bygder har god tilgang til sjø i nærområdet. Bruken av områda er oftast sikra gjennom allemannsretten til ferdsel i utmark. Andre stader er det velvilje frå grunneigar som gjer det mogleg å nytta områda. Dei aller fleste stader er det ikkje noko særskild tilrettelegging av områda. Det er gjeve tilskot til opparbeiding og tilrettelegging av somme badeplassar.

I 2004 er det berre Hagafjøra der Bergen og omland friluftsråd har lagt til rette og står for drifta. Det er behov for liknande anlegg i fleire andre bygde og det vert etterlyst god tilrettelegging for funksjonshemma.

Med ein tidshorisont på 10 år må ein sikra tilgang til alle større vatn langs Sævareid-vassdraget. Minst ein stad må det vera tilrettelagt for at funksjonshemma kan oppleva naturmiljø og ta del i friluftsaktivitetar som høyrer vassdraget til.

3.2.4 Småbåthamner

Det er i dag 6 småbåthamner i Fusa; Strandvik, Vinnes, Eikelandsosen, Samnøy, Baldersheim og Selvågen. Det har også vore på tale med eit anlegg i Sævareidfjorden.

3.2.5 Kart


Det er eit stort behov for eit turkart for Fusa. Ein treng eit kart som syner merka stiar, parkeringsplassar ved utfartsområde, friluftsområder, lysløyper m.m. Eit slikt kart må lagast slik at det også kan brukast av turistar. Det vil vera viktig å samordna kartproduksjon med tiltak for å oppgradera turstiar og løypenett.


Bergen og omland friluftsråd ønskjer å laga eit padlekart for Fusa som syner fine ruter for kano- og kajakkpadling. Kartet vil også gje informasjon om raste- og overnattingsstader og opplevingar langs ruta. Før det kan bli aktuelt å laga sjølve kartet må det gjerast avtalar for aktuelle raste- og overnattingsstader.

3.2.6 Anna

Fusa har kulturstiar på Vinnes og Samnøy  der kombinerer friluftsliv og formidling av lokalhistoria. Liknande opplegg kan lagast fleire stader der ein har kombinasjonen av attraktive turområde og kulturminne. Dette er ofte tiltak der ein kan få engasjert skulane både som utbyggjarar og brukarar.

Ein har også døme på at ein kan kombinera naturvern og friluftsliv. På Vinnesleira er det etablert ein natursti i naturreservatet med informasjon om fuglelivet i området.

4.0
STRATEGISK DEL

4.1 Idretts- og friluftspolitikk 2005-2014

4.1.1 Grunnlag

Denne planen er laga med utgangspunkt i tilbakemeldingar frå laga og innspel frå andre kommunale etatar. Planarbeidet byggjer også på kommuneplanen for perioden 2003-2010 der den generelle tekstdelen vart vedteken 30.9. 2003. Planen byggjer også på andre aktuelle plandokument som Sektorplan for lokale kulturbygg (1998) og Kommunedelplan for kulturvern (1998).

Ein har også lagt vekt på materiale som kom fram i samband med ei større spørjegransking blant unge som Fusa kommune gjennomførte i 1996 i samarbeid med det som i dag heiter NOVA.

Når ein har vurdert kva oppgåver som skal ha prioritet i Fusa, har ein teke omsyn til satsingsområde og prioriteringar i Hordaland fylkeskommunen sin gjeldande sektorplan for same fagområde. I følgje fylket sin plan skal grupper i samfunnet med særlege behov ha prioritet også i anleggspolitikken.  Ein vil også ha lagt vekt på signal frå statlege hald gjennom St. meld. nr 14 (1999-2000) «Idrettslivet i endring» og St. meld. Nr 30 ”Kultur for læring” (2003-2004). 

4.1.2 Mål og strategiar


Visjon/hovedmål i Kommuneplanen 2003-2010:

I Fusa vil ein arbeida for at innbyggjarane i kommunen får ein god livskvalitet, i bærekraftige lokalsamfunn.
Hovudmål for idretts- og friluftspolitikken er:

· Innbyggjarane skal motiverast for fysisk aktivitet og friluftsliv. 

· Det skal leggjast til rette slik at alle kan vera aktive utifrå sine føresetnader og behov.

Sentrale strategiar for å nå desse måla er:

· rehabilitera gamle anlegg 

· utvikla eksisterande anlegg for auka aktivitet/bruksfrekvens, fleirbruk og fremja nye aktivitetar

· byggja ut anlegg i nærmiljøa særleg retta mot barn og ungdom

· halda fram satsinga på opprusting og utvikling av ute- og nærområda til skular og barnehagar

· leggja til rette anlegg for funksjonshemma

· ha auka fokus på fysisk aktivitet i barnehage og skule

· å arbeida for fleire gang- og sykkelvegar ved fylkes- og riksvegar i Fusa

Det er viktig å ta omsyn til kvalitet og kvalitetssikring av innsatsen på dette området. Sentrale punkt vert då:

· å heva kompetansen hjå kommunalt tilsette som er involverte i handsaminga av anleggssakene.

· å auka kompetansen på fysisk aktivitet hjå personalet i skule og barnehage som organiserer store deler av barn og unge sin kvardag

· å bidra til at Fusa får eit aktivt og vel fungerande idrettsråd som bindeledd mellom lagsliv -kommuneadministrasjon - politisk nivå.

4.1.3
Plan og heilskap

Å byggja ut anlegg til idrett og friluftsliv er ressurskrevjande. Det krev stor innsats av pengar og frivillig innsats. Det er difor overmåte viktig at denne innsatsen kjem til sin rett i anlegg som er godt planlagde både når det gjeld anlegg og drift. Samstundes skal ein i anleggspolitikken freista å imøtekoma ulike brukarinteresser.

Eit sentralt omgrep i anleggspolitikken må vera samordning. Planlegginga av anlegg til idrett og friluftsliv må vera ein integrert del i den samla kommuneplanlegginga i Fusa. Slik vil ein t.d. få ei best mogeleg koordinering av anleggsbehov i skuleverket og idretts- og friluftslivet elles. Eit anna vesentleg poeng er at utviklinga av anlegg til idrett og friluftsliv må sjåast i samanheng med bustadbygging og styrking av bumiljøa. Eit viktig punkt her er trafikksikring og lokaliseringa av anlegga i forhold til busetnad. Omsynet til naturvern og estetiske kvalitetar i sentrums- og nærmiljøa er også sider ved anleggspolitikken som det vert stadig meir fokusert på.

Ein kommunal anleggsplan må også sjå til at dei einskilde anlegga er tilpassa ulike brukargrupper (funksjonshemma, toppidrettsutøvarar, mosjonistar, eldre og born).

Bygging av idrettsanlegg må også sjåast i samanheng med andre kulturaktivitetar. Ein gymnastikksal kan t.d. også vera teatersal. Ein turveg kan også vera sogesti. På det viset får  anlegga fleire funksjonar og ein får eit tilbod som totalt sett når ut til fleire.   

Ein annan allianse som alt er nemnd er friluftslivet og reiselivet. Anleggspolitikken må difor sjåast i samanheng med den kommunale næringspolitikken og dei planar som gjeld dette feltet.

For ein liten kommune som Fusa vil samarbeid på tvers av kommunegrensene vera av stor verdi. Kommunen kan i dag ikkje by på anlegg av regional interesse. Likevel ser ein at visse anlegg og aktivitetar trekk til seg brukerar frå nabokommunane. Skular i Samnanger har symjeundervisninga si i Fusa og folk på Ølve/Hatlestrand trekk sameleis til Fusa for å bada i Fusa symjehall eller driva skiskyting på Holdhus. På same måte har lokale handballlag i Fusa Os idrettshall som heimebane og Os turnforening organiserer handballaktivitet for unge fusingar med psykisk funksjonshemming. 

4.1.4 Økonomi

Ventetid for å få utbetalt både spelemidlar og kommunale investeringstilskot gjer at at idrettslaga har fått vanskar med finansieringa av nye prosjekt. Fusa kommune må i samarbeid med idrettsrådet koma i dialog med det lokale næringslivet for å gjennomføra utbyggingsprogrammet for 2005-2008. Det er trong for mellomfinansiering av tilskot. Til å realisera store einskildprosjekt treng ein også økonomisk drahjelp både i form av investeringstilskot og hjelp til å drifta anlegga.

4.1.5
Kva anlegg treng ein ? 

Eit berande prinsipp for anleggspolitikken må vera at ein skal styrkja eksisterande aktivitet og leggja til rette for dei idrettane som alt er etablert. Dette gjeld like mykje driftssida som bygging/ rehabilitering av anlegg.

Prioriterte grupper

Samstundes må ein kommunal idrettspolitikk ta omsyn til dei gruppene som ikkje har etablerte lag og organiserte idrettar i ryggen. Nasjonal statistikk syner at ungdom fell i frå dei organiserte aktivitetane i idrettslaga. Denne tendensen ser ein også i Fusa. Fusa manglar anlegg som appellerer til ungdom som vil driva med eigenorganiserte aktivitetar utanom ball-løkkene. Trimrommet på Framo Aktiv er eit godt tilbod til nokre. Klatring, skating og sandvolleyball er døme på nye idrettar det vert søkt til i dag. Ein kan ikkje forventa at idrettslaga skal byggja denne typen anlegg, og kommunen må engasjera seg som byggherre og/eller fødselshjelpar. Det same gjeld anlegg og aktivitet som er serleg tilrettelagde for funksjonshemma. Trass i gode idear og tankar i planen frå 2000 har det skjedd lite for denne gruppa. Likevel må det peikast på at det er etablert eit godt samarbeid med Os turnforening for å gje eit tilbod om handballaktivitet til menneske med psykisk utviklingshemming. Fusa kommune har engasjert fritidsassistent som følgjer dei på trening og kampar. I drifta av Fusa symjehall er det høgare temperatur fredag, slik at grupper som har særleg behov for dette kan nytta bassenget denne dagen.

Fleksible anlegg/ fleirbruk

Ein må også sjå på om eksisterande anlegg med mindre ombygging og tilrettelegging kan opna for nye idrettar slik ein har sett ved bygging av skytebane ved lysløypa på Holdhus. Ideen om klatrevegg innadørs i Fusa samfunnshus er eit anna døme. Eit anna viktig poeng er at ein ved oppsetting av flomlys, kan auka bruken av anlegga og slik stimulera til auka aktivitet. Fusa treng også anlegg som kan aktivisera både breidde- og eliteidrett. Eliteutøvarane vil i ein liten kommune som Fusa uansett utgjera så få personar at det ikkje kan forsvara store investeringar i anlegg. Ein rulleskibane er eit døme på eit anlegg som kan bety mykje for å auka rekruttering til skiidrettane, samstundes som ein kan leggja tilhøva til rette for toppidrettsutøvane. Me har dessutan gode tradisjonar i Fusa på å samlokalisera skule- og idrettsanlegg noko som også gjev fleksibel bruk og stor aktivitet.

Idrettshall i Fusa ?

Fleire småkommunar i Hordaland har fått idrettshall dei siste åra og ønske om idrettshall var ei sak både i valkampen i 2003 og er lansert som eit ønske inn mot rullering av planen.

Ein idrettshall i Fusa vil truleg føra til auke i interessa for populære hall-idrettar som handball og kanskje basketball. Dette kan svekka rekrutteringa til andre ”vinteridrettar” som t.d. karate, volleyball eller skiskyting. Ein sannsynleg effekt ville vera at handball ville få fleire jenter til å driva organisert idrett og at ein samla sett får auka aktivitet. Det ligg likevel ikkje nokon automatikk i dette og ein har døme på at idrettshallar vert fylt opp med innetrening for fotball utan at handballen vinn terreng. Ein idrettshall kan også romma andre funksjonar enn idrett og fungerer mange stader både som messebygg og kulturhus. Ein idrettshall kan slik stetta andre behov enn idrettsaktivitet.

Vanskeleg kommuneøkonomi gjer det uråd for Fusa kommune åleine å byggja og/eller driva ein idrettshall i dei komande åra. Skal det byggjast ein idrettshall må ein sjå for seg ein allianse mellom idrettslaga, næringslivet og Fusa kommune. 

For å få fart i arbeidet bør ein setja ned ei arbeidsgruppe som kan innhenta erfaringar frå andre kommunar, gjera behovsvurderingar og koma med framlegg til lokalisering, finansiering av nybygg og framtidig drift. Ei arbeidsgruppe bør vera breidt samansett med representantar frå kommune, fylkeskommune(Fusa v.g.), næringsliv og idrettsråd.

Det må vera eit mål at ein i løpet av planperioden får utgreidd konkrete planar for ein hall i Fusa, eventuelt i samarbeid med grannekommunane.

Nærmiljø - framleis satsingsområde ?

Dei fleste skulane i Fusa har skulefritidsordning og tilbod om uteskule. Dette krev gode uteområda ved skulane. Desse må vera varierte og stetta trong for leik og fysisk utfalding for fleire årstrinn. Opprusting av skuleområda kjem uorganisert aktivitet i nærmiljøet utanom obligatorisk skuletid og SFO til gode. I ein kommune med så spreidd busetnad som i Fusa, vert skulane det naturlege samlingspunktet, og i fleire bygder vert det vanskeleg å byggja opp nærmiljøanlegg utanom skulane. Oppgraderinga av sjølve skuleplassane er på det næraste sluttført. I den nye planperioden må ein fortsatt ha fokus på skulane og barnehagane sitt ute- og nærområde. Skal ein over tid utvikla skuleområda til stadig betre aktivitetsarenaer må ein sikra at det er tilstrekkeleg areal. Skular som i dag ønskjer å byggja t.d. ballbinge er forhindra p.g.a. manglande plass. Ein må også sjå til at skulane får tilgang til og sikra gode areal til uteskule og friluftsaktivitet t.d. akebakke, turstiar eller o-sport. 

For barnehagane er det trong for ei oppgradering av leikeområda og ein bør ha ei liknande satsing på dette over Fusa kommune sitt investeringsbudsjett som tilfellet var på skule.

Ballplassar og aktivitetsområde for idrettsleik i bumiljø må vera ei prioritert oppgåve i bygder der barnetala tilseier at det er trong for slike anlegg. I område med tett busetnad gjer trafikktilhøva også at det er behov for trygge leikeområde for borna. 

Friluftsliv

Når det gjeld turstiar, treng ein eit allsidig tilbod som gjev høve til aktivitet for alle aldersgrupper, same kva fysisk form og funksjonsnivå ein har. Fysisk tilrettelegging i terrenget og informasjonsarbeid i form av kart og rettleiing er dei viktigaste innsatsområda. Dette gjeld både for lengre turløyper og løyper i nærmiljøa. Rullestolbrukarar og andre sterkt funksjonshemma menneske har trong for å koma ut i skog og mark. Sjølv om ingen av dei anlegga som vert tilrettelagde i dag vert tilgjengelege for denne brukargruppa, er det opplagt eit behov som bør imøtekomast i planperioden.

Dei næraste åra er det størst trong for enklare tilrettelegging av badeplassar i nærmiljøa. Det er likevel trong for at ein kjem i gang med særskild tilrettelegging for funksjonshemma brukarar. Dette gjeld også tilgang på friluftsareal ved vassdrag. Det vil då vera trong for større anlegg med god tilkomst, areal for ulike aktivitetar og gode sanitæranlegg. 

I 10 års perioden vil ein p.g.a. av auka brukarinteresser frå reiselivet truleg sjå eit press for tilrettelegging av anlegg til friluftsføremål. Det gjeld badeplassar med standard som kommuneanlegg, tilgang til vassdrag og turstiar. Auka trafikk sjøvegen vil også gjera det naudsynt å leggja til rette for ferdsel ved utfartsområde for båt.

4.1.6
Kommunal medverknad

Investering

Fusa kommune vil ta aktivt del i utbygginga av anlegg til idrett og friluftsliv. Det skal setjast av tilskotsmidlar til utbygging av anlegg over driftsbudsjetta. Desse tilskotsmidlane skal i hovudsak nyttast til tiltak i regi av lag og organisasjonar. Utbygging av kommunale anlegg skal i hovudsak finansierast over kommunen sitt investeringsbudsjett. Vert det søkt om statlege tilskot til finansiering av utbyggingsoppgåver som er fullfinansierte over investeringsbudsjettet, skal desse pengane ved utbetaling frå fylkeskommunen avsetjast på fond til investeringstilskot i nye anlegg til idrett og friluftsliv. Eit slikt prinsipp er praktisert sidan 1992 etter vedtak i kommunestyret (K-sak 129/92) Det er ein føresetnad for løyving av kommunale investeringstilskot at anlegga kvalifiserer for statlege spelemidlar og at dei er prioriterte i 4-årig handlingsplan. 

Med berre kr 150.000,- på budsjettet til slike investeringstilskot vil ein i åra som kjem prioritera hardt kva prosjekt kommunen skal vera med å finansiera. Som hovud prinsipp vil ein prioritera slik:

1.
nærmiljøanlegg

2.
rehabilitering

3.
nye anlegg

I praksis kan ei slik prioritering berre gjerast mellom anlegg som kjem som søknad same året. 

Vidare vil kommunen ikkje betala ut kommunale investeringstilskot til anlegg der finansieringsplanen er basert på spelemidlar og det syner seg at anlegget ikkje vil få spelemidlar. Laga må då presentera ein ny finansieringsplan der prosjektet er fullfinansiert på anna vis. Ein kan sjølvsagt tenkja seg anlegg som p.g.a. låge utgifter er finansierte utan statlege tilskot, men med kommunalt tilskot. Det må likevel vera eit mål å få ei fleksibel og god bruk av så vel kommunale som statlege tilskot. Regelen må vera at kommunen ikkje går inn med meir enn 1/3 av finansieringa av private utbyggingsoppgåver. Grunna lang venteliste og stor pågang må ein også avgrensa det kommunale tilskotet til det reelle behovet for slikt tilskot i finansieringsplanen for spelemidlar. Fusa kommune vil då gje tilskot inntil 1/3 av godkjent kostnad.

Kommunen vil også kunna gå inn og forskotera tippemidlar for å letta utbygginga av private anlegg. Kvar einskild søknad om investeringstilskot eller kommunal forskotering av spelemidlar må handsamast politisk og alle saker skal leggjast fram for Utval for oppvekst og kultur.

Drift

Spørsmålet om kommunale driftstilskot til idrettsanlegg fekk si avklaring i planen frå 2000. 

Kommunen har særleg eit driftsansvar for anlegg som kommunen eig og som skuleverket er brukar av på dagtid. Vedlikehald av leikeområde ved skular som er i drift, er ei kommunal oppgåve. Kommunen har også eit særleg ansvar for anlegg som er til ålmenn og open bruk. Anlegg som vert nytta av born og unge, og som er dyre å driva bør også vera prioriterte.

Ein har slege fast at desse anleggstypane får tilskot; fotballbanar, skiløyper, friidrettsanlegg, turstiar, turløyper, skytebanar og lagshytter. 

Satsane er slik: 

Fotballbane 7-ar fotball (minimum 40 x 60 meter) 

   
kr 10.000,-

Fotballbane 11-ar fotball - gras - (minimum 60 x 100 meter)
kr 25.000,-

Fotballbane 11-ar fotball - grus -(minimum 60 x 100 meter)

kr 15.000,-

Lysløype







kr 10.000,-

Skyteanlegg







kr 10.000,-

Mindre skyteanlegg






kr    5.000,-

Fridrettsanlegg






kr  10.000,-

Lagshytter







kr    5.000,-

Løyving til det einskilde anlegg må skje på bakgrunn av gjensidige avtalar godkjende av båe partar, og framlegget til fordelingsnøkkel er å sjå som retningsgjevande. Det må søkjast særskild om slike tilskot.

Ved nedlegging av skular må ein freista å syta for at utomhusanlegget framleis kan nyttast av nærmiljøet. Lukkast ikkje dette må ein vurdera å tilretteleggja tilsvarande anlegg i same nærområde. Kommunen har i utgangspunktet ikkje ansvar for drifta av slike anlegg, og det må vera eit mål at idrettslag/bygdalag eller andre lokale lag kan ta på seg ei slik oppgåve. Ein vil her minna om at ved tilskot frå spelemidlar pliktar kommunen seg eit ansvar for å halda anlegget i drift i 40 år for ordinære idrettsanlegg og 20 år for nærmiljøanlegg.

Når det gjeld bruk av gymnastikkbygg i kommunal eige, er det slege fast i K-sak 76/90 at lag og organisasjonar får nytta skulebygga gratis mot å stå for reinhaldet. Idrettsaktivitet som er utøvd som ein del av næringsdrift (t.d. private kurs i aerobic) må pårekna å betala leige og kjem ikkje inn under ordninga.

For turstiane må ein få eit samarbeid med idrettslaga om vedlikehald. Idrettslaga som tek på seg vedlikehald og tilsynsoppgåver, må få ei godtgjersle på lik line med den ordninga som er foreslått for idrettsanlegga. Ein vil her foreslå at laga får kr 1.000,- per år for vedlikehald av turstiar med status som kommuneanlegg. Det må lagast skriftlege avtalar som regulerer ordninga.

Når det gjeld drift og vedlikehald av friluftsområde, må ein syta for å få ei avklaring av Bergen og Omland Friluftsråd (BOF) si rolle i Fusa. Når det gjeld badeplassar vil det vera naturleg at BOF tek hand om anlegg definerte som kommuneanlegg. 

Arealforvalting

Når det gjeld friluftslivet, må det vera ei særleg høgt prioritert oppgåve å målbera friluftsinteressene i arealplanlegginga slik at ein er atterhalden med inngrep i utmarksområde mykje nytta til friluftsliv. Når det gjeld sikring av areal til idrett og friluftsføremål i kommuneplansamanheng, vert det synt til arealdelen i planverket. 

Fusa kommune må ha det overordna ansvaret for utviklinga av arealbruken og bør så langt råd hjelpa lag og organisasjonar med å få dei naudsynte avklaringar ved omdisponering av areal til idretts- og friluftsføremål. 

Trafikksikring

Ei viktig oppgåve for kommunen er å syta for at innbyggjarane kan koma seg trygt fram til anlegg for idrett og friluftsliv. Det må vera eit mål å gjera vegane nær slike anlegg tryggare for dei «mjuke» trafikantane. Dette understrekar kor viktig det er at anleggsutbygginga innan idrett og friluftsliv er samordna med bustadreisinga.

Eit godt utbygd nett av gang- og sykkelvegar er i seg sjølv også eit godt tiltak for å stimulera til auka fysisk aktivitet. Fusa har fine område for sykling. Oppgradering av vegnettet og trafikksikringstiltak vil vera med å leggja tilhøva tilretta for auka bruk av sykkel både til idrett og trimaktivitet og som transportmiddel.

5.0
NYE UTBYGGINGSOPPGÅVER 2005-2014

5.1
Idrettsanlegg       

Anleggstype/stad


Anleggskategori
Dimensjon/tiltak
Utbyggjar


Utbyggingskostnad
Kommunalt tilskot
Driftsutgift 

1.0 Fotballbanar







1.1. Fusa
kommuneanl.
Ombygging til krøllgras
I.L. Venjar
3,3 mill 
  0
som før

1.2 Eikelandsosen
Kommuneanl.
Ombygging til krøllgras

Enten på grus eller grasbane
E.I.L.
3-4 mill ?

som før

1.3. Holdhus     
kommuneanl.
rehab. grus
H.I.L./ Fusa k.
363.000
241.00
som før

1.4. C  Selvåg 
kommuneanl.
60X40 grus
Søre Fusa idrettslag




2.0 Idrettshall







1.1 Eikelandsosen
kommuneanlegg
 fleirbrukshall
Eige selskap/ lutlag
16-20 millionar



3.0 Skyteanlegg







3.3 Strandvik
kommuneanlegg 
rehab standplass
Strandvik skytterlag
212.000
70.000


4.0 Skianlegg







4.1 Bygdastølen
kommuneanl.
langrennsløype
H.I.L.
 1.902.000
634.000


4.2 Bygdastølen
kommuneanlegg
skytebane
H.I.L.




4.3 Bygdastølen
nærmiljøanlegg
skileikanlegg
H.I.L.




4.4 Bygdastølen
kommuneanlegg
Varmestove
H.I.L.




4.4 Holdhus
kommuneanl.
rulleskiløype
H.I.L.
 



5.0 O-kart







5.1. O-kart
nærmiljøanl.
skule/nærm.k
S.I.L./andre idrettslag
  60.000
  15.000


6.0 Tennis







6.1 Strandvik
kommuneanlegg
tennisbane/fleirbruk
S.I.L.
1.397.000
466.000


7.0 Sandvolleyball







7.1 Fusa
kommuneanlegg
sandvollyballbane
Fusa kommune
200.000



8.0 Aktivitetsanlegg







8.1 Bergegrend
nærmiljøanlegg
ballbinge
Austestad/

Bergegrend bygdeutval
500.000



8.2 Holmefjord
nærmiljøanlegg
ballbinge
Fusa kommune
425.000



8.3 Vinnes
nærmiljøanlegg
ballbinge
Vinnes bygdeutval
500.000



8.4 Fusa
nærmiljøanlegg
klatrevegg i Fusa samfunnshus
I.L. Venjar
80.000



8.5 Eikelandsosen
nærmiljøanlegg
Klatrejungel på Fusa ungdomsskule
Fusa kommune
295.000



5.2 Anlegg til friluftsliv

Anleggstype/-stad


Anleggskategori
Dimensjon/

tiltak
Eigar/

utbyggjar
Utbyggings-

kostnad

       1.0 Turstiar





1.1 Stallabrotet -Botnavatnet
KA
tilrettelegging
Grunneigar/

Fusa kommune/IL


1.2 Heihiller  - Ottanåsi
KA
tilrettelegging
Grunneigar/ Fusa kommune/IL


1.3 Fusafjellet - Strandvik/Fusa
KA
tilrettelegging
Grunneigar/ Fusa kommune/IL


1.4 Nordtveit - Revurdfjellet
KA
tilrettelegging
Grunneigar/ Fusa kommune/IL


1.5 Gjøn - Kikedalen
KA
tilrettelegging
Grunneigar/ 

Fusa kommune/IL


1.6 Gjøn - Gjønakviting
KA
tilrettelegging
Grunneigar/

Fusa kommune/IL


1.7 Baldersh. - Våganipa
KA
tilrettelegging
Grunneigar/

Fusa kommune/IL


1.8 Skåte/Fusa/Strandvik - Bogafjellet


KA
tilrettelegging
Grunneigar/

Fusa kommune/IL


1.8 Bolstad - Strandebarm
KA
tilrettelegging
Grunneigar/ Fusa kommunee/IL


1.9 Mindre stiar i alle bygder
NA
tilrettelegging
Grunneigar/ Fusa kommune/

lokale lag








2.0 Turvegar





2.1 Skjeldbreid - Koldal
KA
tilrettelegging
Grunneigarar/

Fusa kommune


2.2 Opsalmarka - Fusa
NA
tilrettelegging
I.L. Venjar
285.000







3.0 Badeplassar/friluftsområde





3.1 Hagafjøra

(Eikelandsos.)
KA
tilrettelegging
Fusa kommune/BOF


3.2 Peraneset

(Fusa)
KA
tilrettelegging
Fusa kommune/BOF


3.3 Skjelavika

(Strandvik)
KA
tilrettelegging 
Fusa kommune/ BOF


3.4 Vinnesholmen


KA
tilrettelegging
Fusa kommune/BOF/

Stiftinga Vinnesholmen


3.5 Tretteskjeret

(Lygre)
KA
tilrettel.

båtutfart
Grunneigar/

Fusa kommune/BOF


3.6 Steinavika

(Baldersheim)
KA
tilrettelegging
Fusa kommune/

BOF


5.0 Kart





Fusa
kommunen
detaljkart for

friluftsliv
Fusa kommune/BOF
100.000 

6.0.
HANDLINGSPROGRAM 2005-2008

6.1
Prioriterte utbyggingsoppgåver - idrettsanlegg

Fotballbanar

Prioriterte tiltak er å rehabilitera fotballbane på Holdhus og å leggja om banedekket på Fusa idrettsplass til krøllgras.

Idrettshall

For å få ei avklaring i spørsmålet om bygging av idrettshall bør ein setja ned ei handlekraftig arbeidsgruppe. Ei slik arbeidsgruppe bør vera breitt samansett med representantar frå kommune, fylkeskommune(Fusa v.g.), næringsliv og idrettsråd. Gruppa bør ha fullmakt til å koma med ei tilråding til politiske organ i hall-saka etter først å ha innhenta erfaringar frå andre kommunar, gjort dei naudsynte behovsvurderingar, vurdert spørsmålet om lokalisering, finansiering av nybygg, organisasjonsform og driftsøkonomi m.m. 

Skyteanlegg

Ein har overkapasitet på skytebanar i kommunen og manglande budsjettmidlar for kommunale tilskot gjer at ein vil konsentrera kommunal medverknad til Holdhus skytebane og Strandvik skytebane. Aktuelle prosjekt i perioden:

· Rehabilitering av standplass ved Strandvik skytebane

Skianlegg

Det må vera ei prioritert oppgåve i handlingsprogrammet å byggja ut eit skianlegg på Bygdastølen. Samstundes bør ein opna for at ein parallelt med dette kan byggja ein rulleskibane på Holdhus alt i perioden 2005-2008.

Aktivitetsanlegg/nærmiljøanlegg

Aktivitetsanlegg/ nærmiljøanlegg har første prioritet i denne planen. Nye tiltak vert teke med i planen ved årleg rullering. I tillegg er det ønskjeleg at fleire nyttar ordninga med forenkla søknad til mindre nærmiljøanlegg som vert behandla av fylkeskommunen gjennom heile året.

6.2
Prioriterte utbyggingsoppgåver friluftsliv

Turstiar

Det må leggjast til rette med parkering, skilting, merking m.m. for turstiar med status som kommuneanlegg. Det må også ha høg prioritet å få gode rutiner for tilsyn og vedlikehald av desse anlegga. 

Turvegar

Ny turveg mellom Opsalmarka og Fusa gamle sentrum vil bli realisert med det første. Ideen om ein liknande turveg på nordsida av Skjelbreidvatnet mellom Koldal og Skjelbreid må greiast ut i samråd med grunneigarar, andre etatar det er naturleg å samarbeida med og lokale idrettslag. 

Friluftsområde/ badeplassar

Det manglar mykje på at alle bygder i Fusa har gode badeplassar. Viktigaste oppgåva i perioden er likevel å leggja til rette for funksjonshemma brukarar. Her bør innsatsen i første omgang verta konsentrert om ein badeplassar med standard som kommuneanlegg. Dette må avklarast i dialog med Bergen og omland friluftsråd.

I planperioden 2005-2008 å konsentrera innsatsen om å utvikla friluftsområda:

· Peraneset

·  Hagafjøra

· Vinnesholmen

· Skjelavika

· Tretteskjeret

· Steinavika


Kart

Det er trong for eit detaljert kart for friluftslivet der både kommuneanlegg og anlegg i nærmiljøa er avmerka. Her kunne stiar, badeplassar, plassar for fiske ved vassdrag osb vera avmerka. Ein må kunna nytta kartet til å orientera seg i terrenget. Det må vurderast om kartet bør vera supplert med tekstar på tysk og/eller engelsk og kanskje ha ein kort meir generell presentasjon av Fusa kommune. 

6.3 Tiltaksplan 2005-2008

Tiltaka er ikkje i prioritert rekkjefølge.


Tiltak
År
Ansvar
Kostnad

1
Tilskot til bygging av private idrettsanlegg
2005-2008
Oppvekst- og kulturetat
150.000,- per år

2
Tilskot til drift av private idrettsanlegg
2005-2008
O&k
145.000,- per år

3
Tilskot til drift av Fusa idrettsråd
2005-2008
O&k
5.000,- per år

4
Markering av Friluftslivets år 2005
2005
O&k
10.000,-

5
Utgreiing av mogeleg idrettshall i Fusa
2005-2006
Nedsett arbeidsgruppe


6
Utvikling av eitt større regionalt idretts- og kulturarrangement i Fusa
2005-2008
Idrettsrådet/ Fusa kommune


7
Det skal lagast ein plan for gjenomføringa av symjeundervisninga
2005-2008
O&k


8
Uteskule skal vidareutviklast som pedagogisk verkemiddel og fysisk fostring
2005-2008
O&k


9
Det skal oppmodast om og leggjast til rette for at elevane går og syklar til skulen
2005-2008
O&k


10
Det skal startast opp eit tverrfagleg prosjekt for å leggja betre til rette for friluftsliv i Fusa. Det gjeld opprusting og merking av stiar, betra parkeringstilhøva, utarbeida kart m.m.
2005-2008
O&k


PRIORITERT LISTE OVER OPPGÅVER 2005-2008 










K = kommunaøt tilskot / SP = spelemidlar / PM = private midlar


ANLEGG
STAD
KOSTNAD
          2005                    
2006
2007
2008





    K     SP        PM
     K     SP       PM
   K         SP    PM
K         SP        PM

1.
Standplass 
Strandvik skytebane
250.000
54
84
123










2.
Ballbinge
Holmefjord
427.000

200
227










3.
Tarzan-jungel
Eikelandsosen
295.000

148
147










4.
Langrennsløype
Bygdastølen
1.730.000
577
577
576










5. 
Turkart
Fusa
101.000
67
34











6.
Turveg
Opsalmarka-Fusa
401.000
41
200
160










7.
Ballbinge
Bergegrend
533.000

200
330










8.
Krøllgrasbane
Fusa
3.660.000 

1.220
2.200










9
Ballbinge
Vinnes
500.000




200
300







10
Rehab grus
Holdhus skule
362.000,-



200
145
17







11.
Skytebane/

skistadion
Bygdastølen














12.
Skileikanlegg
Bygdastølen














13.
Varmestove
Bygdastølen














14.
Forprosjekt

Idrettshall

